
REPUBLIKA E SHQIPËRISË
Kuvendi

P R O J E K T L I GJ
 Nr.________, datë __________ 

PËR
DISA NDRYSHIME DHE SHTESA NË LIGJIN NR.152/2013, “PËR NËPUNËSIN CIVIL”, TË NDRYSHUAR
Në mbështetje të neneve 81, pika 2, 83, pika 1, dhe 107, të Kushtetutës, me propozimin e Këshillit të Ministrave, 
KUVENDI
 I REPUBLIKËS SË SHQIPËRISË

V E N D O S I:

Në ligjin nr.152/2013, datë 30.5.2013, “Për nëpunësin civil”, të ndryshuar, bëhen këto ndryshime dhe shtesa: 

Neni 1
Në nenin 2, bëhen ndryshimet dhe shtesat si vijon:
1. Në shkronjën “b”, fjalët “ministri përgjegjës për administratën publike...”, zëvendësohen me “ministrit...”. 
2. Pas shkronjës “l”, shtohet shkronja “ll”, me përmbajtjen si vijon: 
[bookmark: _Hlk142397358]“ll) personelit të institucioneve të administratës publike që sipas aktit të tyre të krijimit, organizimit e funksionimit përcaktohet të kryejnë funksionet e tyre për një periudhë të përkohshme.”. 


Neni 2
Në nenin 3, bëhen ndryshimet dhe shtesat si vijon:
1. Në pikën 1, fjalët “Punonjësi i policisë dhe punonjësi i shërbimit të jashtëm është nëpunës civil, ndaj të cilëve...”, zëvendësohen me fjalët “Punonjësi i shërbimit të jashtëm është nëpunës civil, ndaj të cilit....”.   
2. Shkronja “ç” e pikës 3, ndryshohet me këtë përmbajtje: 
“ç) rregulla të posaçme për zhvillimin e karrierës, sipas sistemit të gradave apo përgjegjësitë për masat disiplinore.”.
3. Pas pikës 3, shtohet pika 4 me këtë pëmbajtje: 
“4. Dispozitat e lidhura me atestimin e kandidatëve për punësim në shërbimin civil zbatohen edhe për kandidatët për punësim në institucionet e administratës publike, marrëdhëniet e punës së të cilëve rregullohen me ligje të ndryshme nga ky ligj, për sa kohë dispozitat e posaçme nuk janë në kundërshtim me procedurën e atestimit. Përjashtimet e parashikuara nga neni 2 i këtij ligji zbatohen edhe për procedurën e atestimit.”
 Neni 3
Në nenin 4, bëhen ndryshimet dhe shtesat si vijon:
1. Në pikën 1, të nenit 4, shkronjat “a”, “c”, “ç”, “d”, “dh” dhe paragrafët (ii) dhe (iii) të shkronjës “e”, ndryshohen me përmbajtjet si vijon:
“a) “Institucion i administratës shtetërore” është: 
(i) Kryeministria;
(ii) aparatet e ministrive;
(iii) institucionet qendrore në varësi të Kryeministrit apo ministrave;
(iv) degët territoriale të Kryeministrisë, aparatit të ministrive apo institucioneve qendrore në varësi të Kryeministrit apo ministrave, dhe;
(v) administrata e prefektit.”.
“c) “Nëpunës civil” është  personi që kryen funksionin për ushtrimin e autoritetit administrativ publik, në bazë të aftësisë dhe profesionalizimit, i cili merr pjesë në:
(i) formulimin dhe zbatimin e politikave;
(ii) monitorimin e zbatimit të rregullave dhe procedurave administrative;
(iii) sigurimin e ekzekutimit të tyre;
(iv) ofrimin e mbështetjes së përgjithshme administrative për zbatimin e tyre
dhe, që për ushtrimin e autoritetit administrativ, publik duhet të ketë përfunduar një nga ciklet e studimit të arsimit të lartë.”.
“ç. “Funksionar i kabinetit” është nëpunësi, pjesë e kabinetit të Presidentit, Kryetarit të Kuvendit, Kryeministrit, Zëvendëskryeministrit, ministrit, apo pjesë e kabinetit të një titullari të një institucioni të pavarur apo një funksionari të emëruar nga Kuvendi ose Presidenti, nëse parashikohet nga ligji, që kryen detyra të drejtorit të kabinetit, këshilltarit, analistit, ndihmësit, zëdhënësit apo sekretarit.”.  
“d) “Punonjës administrativ” është punonjësi që kryen veprimtari administrative që nuk lidhen me ushtrimin e një funksioni publik, si vijon: 
(i) veprimtari administrative sekretarie dhe shërbimi;
(ii) veprimtari administrative mirëmbajtjeje;
(iii) veprimtari administrative ruajtjeje. 
Për ushtrimin e këtyre funksioneve nuk kërkohet që punonjësi administrativ të ketë përfunduar një nga ciklet e studimit të arsimit të lartë.”.
“dh) Njësi publike direkte shërbimi” ka të njëjtin kuptim si në ligjin për organizimin dhe funksionimin e administratës shtetërore”.
“ii) sekretari i përgjithshëm apo nëpunësi në pozicionin ekuivalent me të, për drejtorët e drejtorive dhe drejtuesit e degëve territoriale të Kryeministrisë, aparatit të ministrive, institucionit të pavarur, njësive të vetëqeverisjes vendore;
iii) titullari i institucionit të varësisë për drejtorët apo për përgjegjësat e sektorëve brenda institucionit, në rastin kur sektori është në varësi direkte të tij, si dhe për drejtuesit e degëve territoriale të institucionit të varësisë;”.
2. Në pikën 1 të nenit 4, pas shkronjës “f”, shtohet shkronja “g” me këtë përmbajtje:
“g) “Kategori e pozicioneve të shërbimit civil” janë ato të parashikuara nga neni 19 i këtij ligji.”
Neni 4
Në nenin 5, pas fjalës “profesionalizmit”, shtohet fjala “integritetit”. 
Neni 5
Në pikën 2 të nenit 7, bëhen ndryshimet dhe shtesat si vijon: 
1) Shkronja “d”, ndryshohet me përmbajtjen si vijon: 
“d. harton politikat për formimin profesional të nëpunësve civilë, si dhe të çdo individi tjetër, që nuk është pjesë e shërbimit civil dhe që plotëson kriteret e kërkuara dhe zbaton, nëpërmjet Shkollës Shqiptare të Administratës Publike, programet përkatëse të trajnimit;”.

2) Pas shkronjës “dh”, shtohet shkronja “dh/1” me këtë përmbajtje:
“dh/1) mbështet Komisionin Kombëtar të Atestimit në zhvillimin e provimit kombëtar të atestimit për kandidatët për t’u pranuar në shërbimin civil dhe lëshon certifikatën e atestimit për kandidatët e suksesshëm, pas vendimit të Komisionit;”.
3) Shkronja “h/1”, ndryshohet me pëmbajtjen si vijon:
“h/1) Monitoron zbatimin e programeve të trajnimit në shërbimin civil;”.
Neni 6
Në nenin 8, bëhen ndryshimet dhe shtesat si vijon:
1. Në pikën 3, shprehja “...programin e formimit të thelluar të kandidatëve për kategorinë e nëpunësve civilë të nivelit të lartë drejtues, anëtarë të trupës së nëpunësve civilë të nivelit të lartë drejtues, dhe...” shfuqizohet.
2. Fjalia e parë e shkronjës 9 ndryshohet si vijon: 
“Drejtori i ASPA-s emërohet dhe lirohet në detyrë, sipas kritereve dhe rregullave të përcaktuara për kategorinë e pozicioneve së cilës i përket.”.


Neni 7
Në nenin 9, bëhen ndryshimet si vijon: 
1. Shkronja “a”, e pikës 1, ndryshohet me përmbajtjen si vijon: 
“a) programit të veçantë të formimit menaxherial për nëpunësit civilë të nivelit të lartë drejtues;”. 
2. Pika 4 e nenit 9, ndryshohet me përmbajtjen si vijon: 
“4. Studentët e ASPA-s, të përzgjedhur nga shoqëria civile dhe biznesi apo nëpunësit e administratës publike jashtë shërbimit civil, që me iniciativën e tyre dëshirojnë të ndjekin programet e ASPA-s, detyrohen të paguajnë tarifë.”. 
Neni 8 
Në fjalinë e dytë, të pikës 1,të nenit 10 fjalët “...një vendim/akt administrativ i caktuar..”, zëvendësohen me fjalët “...një veprim administrativ i caktuar...”. 
Neni 9
Pika 2, e nenit 15, ndryshohet me përmbajtjen si vijon: 
“2. Në rast të moszbatimit të vendimit të dhënë, sipas pikës 1 të këtij neni, Komisioneri mund të gjobisë personin përgjegjës për moszbatimin e masave. Masa e gjobës është nga 20 përqind deri në 30 përqind të pagës mujore të personit përgjegjës. Në rast të moszbatimit të mëtejshëm të vendimit, Komisioneri mund të vendosë gjobë deri në 50 përqind të pagës mujore të personit përgjegjës çdo muaj, deri në ekzekutimin e vendimit. Në çdo rast, masa e gjobës zbatohet duke ruajtur pagën minimale në shkallë vendi.”.  
Neni 10
Në nenin 17, bëhen ndryshimet dhe shtesat si vijon: 
1. Në fund të pikës 1, shtohet fjalia si vijon: 
“Çdo nëpunës ka të drejtë të njihet me të dhënat e mbajtura në dosjen e tij personale dhe të kërkojë korrigjimin e tyre në rast nevoje.”.
2. Pika 2, ndryshohet me përmbajtjen si vijon:
[bookmark: _Hlk142396163]“2. Departamenti i Administratës Publike krijon dhe administron Regjistrin Qendror të Personelit, që është një bazë unike shtetërore të dhënash, që përfshin të dhënat profesionale dhe të dhënat e tjera për marrëdhëniet e punës së të punësuarve në institucionet e administratës shtetërore, institucionet e pavarura dhe njësitë e vetëqeverisjes vendore, me përjashtim të: 
a) punonjësve të policisë, të cilët janë punonjësit e përcaktuar sipas ligjit për Policinë e Shtetit;
b) ushtarakëve të Forcave të Armatosura.”. 
3. Pika 4 ndryshohet me përmbajtjen si vijon: 
[bookmark: _Hlk142396199]“4. Këshilli i Ministrave përcakton: 
a) të dhënat që mbahen në dosjen e personelit dhe Regjistrin Qendror të Personelit në varësi të specifikave të institucionit apo sistemit ku bëjnë pjesë të punësuarit;
b) mënyrën e mbajtjes, të hedhjes, të përditësimit dhe të përdorimit të të dhënave;
c) rregullat e hollësishme për përmbajtjen, procedurën dhe administrimin e dosjeve të personelit dhe Regjistrit Qendror të Personelit.”. 
Neni 11
Në nenin 19 bëhen ndryshimet si vijon: 
1. Shkronja “a” e pikës 6, ndryshohet me përmbajtjen si vijon: 
“a) Përgjegjës sektori”. 
2. Pika 7 ndryshohet me përmbajtjen si vijon: 
“7. Nëpunës civilë të kategorisë ekzekutive janë këto pozicione: 
a) specialist;
b) pozicione të barazvleshme me të.”. 
3. Pika 9 ndryshon me përmbajtjen si vijon: 
[bookmark: _Hlk142312572]“9. Këshilli i Ministrave miraton:
a) klasat e zbatueshme për secilën nga kategoritë;
b) përshkrimin e përgjithshëm të punës për çdo kategori dhe klasë sipas këtij neni;
c) kërkesat e përgjithshme për pranimin në çdo kategori dhe klasë, sipas këtij neni;
ç) emërtesën e pozicioneve që bëjnë pjesë në çdo klasë dhe kategori;
d) metodologjinë e klasifikimit të një pozicioni në një kategori dhe klasë të caktuar.”. 
Neni 12
Në nenin 21 bëhen ndryshimet si vijon:
1. Shkronja “a” ndryshohet me përmbajtjen si vijon:
“a) të jetë shtetas shqiptar, ose ta ketë shqipen si gjuhë amtare, apo të jetë shtetas i Bashkimit Evropian ose i vendeve me të cilat Shqipëria apo Bashkimi Evropian ka një marrëveshje të ndërsjelltë për lejimin e punësimit në shërbimin civil të shtetasve respektivë, me përjashtim të rasteve kur ligji i veçantë kërkon ekskluzivisht shtetësinë shqipare për punësim në pozicionin respektiv”.
2. Në fund të shkronjës “d” shtohen fjalët “..., për të cilin nuk është rehabilituar;”.
3. Shkronja “dh” ndryshohet me përmbajtjen si vijon: 
“dh) të mos ketë masë disiplinore në fuqi të dhënë nga një institucion i administratës publike;”. 
4. Pas shkronjës “e”, shtohet shkronja “ë” me këtë përmbajtje:
“ë) të zotërojë një certifikatë atestimi të vlefshme të lëshuar nga DAP-i .”.
Neni 13
Pas nenit 22, shtohen nenet 22/1, 22/2, 22/3 dhe 22/4 me këtë përmbajtje:
“Neni 22/1
Pranimi në shërbimin civil pas procedurës së atestimit të kandidatëve
1. Pranimi në shërbimin civil në kategorinë ekzekutive bëhet nëpërmjet një konkurimi të hapur që zhvillohet në dy faza:
a) Zhvillimi i provimit të atestimit për të gjithë kandidatët e interesuar dhe lëshimi i certifikatës së atestimit nga DAP-i, dhe;
b) Testimi i posaçëm i pranimit i zhvilluar nga secili institucion për pozicionet e lira të evidentuara, sipas procedurës së parashikuar në këtë ligj.

Neni 22/2
Provimi dhe certifikata e atestimit
1. Atestimi synon verifikimin e njohurive dhe aftësive themelore që çdo nëpunës i administratës publike duhet të zotërojë, të tilla si, por pa u kufizuar, në funksionimin bazë të shtetit dhe administratës publike, kuadri ligjor themelor i shtetit, procedurat kryesore të buxhetimit, procesit legjislativ, kontrollit dhe vendim-marrjes administrative, etika dhe integriteti, aftësi kognitive dhe logjike. Fusha e testimit përcaktohet nga DAP-i dhe publikohet përpara çdo testimi.
2. Testimi i atestimit zhvillohet nga Komisioni Kombëtar i Atestimit. Komisioni Kombëtar i Atestimit ka në përbërje të tij 7 anëtarë dhe kryesohet nga Drejtori i DAP-it. Në përbërje të tij janë 6 anëtarë të caktuar për një mandat 5-vjeçar, dy prej të cilëve caktohen nga Këshilli i Ministrave, dy caktohen nga Komisioneri për Mbikëqyrjen e Shërbimit Civil me propozim të institucioneve qendrore të pavarura dhe 2 caktohen nga Këshilli Konsultativ mes Qeverisjes Qendrore dhe Vetëqeverisjes Vendore, me propozim të institucioneve të vetëqeverisjes vendore. DAP luan rolin e sekretariatit për Komisionin dhe ofron mbështetje për kryerjen e proceseve teknike.
3. Provimi i atestimit zhvillohet nga Komisioni Kombëtar i Atestimit, i mbështetur nga DAP-i, sipas nevojave për kandidatë për testimin e posaçëm, por jo më pak se dy herë në vit.
4. Në përfundim të provimit, kandidatët që kanë marrë të paktën 50% të pikëve, konsiderohen të kualifikuar dhe pajisen me një certifikatë atestimi të vlefshme 4 vjet. Certifikata lëshohet nga DAP-i dhe ka një numër serial unik.
5. Nga fillimi i zbatimit të detyrueshëm të provimit të atestimit, vetëm kandidatët e pajisur me certifikatën e atestimit do të pranohen në fazën e dytë të testimit të pranimit të zhvilluar nga institucionet.
6. Përjashtimisht, do të konsiderohen të pajisur me certifikatën e atestimit të gjithë personat që kanë qenë të punësuar më parë për të paktën një vit, në një pozicion pune në administratën publike, përveç punonjësve administrativë, sipas përkufizimit të këtij ligji. DAP-i verifikon plotësimin e kushteve dhe lëshon certifikatën e atestimit për këto raste.
7. Këshilli i Ministrave miraton rregullat e hollësishme për zbatimin e ketij neni.
Neni 22/3
Plotësimi i vendeve të lira dhe emërimi në kategorinë ekzekutive nëpërmjet testimit të posaçëm

1. Pranimi në shërbimin civil në kategorinë ekzekutive nëpërmjet testimit të posaçëm mbështetet në konkurrim të hapur, të organizuar nga njësia e burimeve njerëzore e institucionit me vendin e lirë, në bashkëpunim me DAP-in për institucionet e administratës shtetërore. Testimi mund të zhvillohet edhe për më shumë pozicione njëkohësisht, brenda të njëjtit institucioni, apo edhe në institucione të varësisë, në rastet kur institucioni epror ushtron funksionin mbështetës për institucionin e varësisë.
Për institucionet e administratës shtetërore konkurrimi organizohet nga njësia e burimeve njerëzore e Kryeministrisë apo ministrisë për të gjithë sistemin, më përjashtim të rasteve të përcaktuara me vendim të Këshillit të Ministrave.
2. Konkurrimi zhvillohet në dy faza:
a) verifikimi paraprak, nëse kandidatët plotësojnë kërkesat e përgjithshme dhe ato të posaçme, sipas shpalljes së konkurrimit;
b) vlerësimi i kandidatëve. 
3. Verifikimi paraprak kryhet nga njësia e burimeve njerëzore të institucionit dhe konfirmohet nga njësia përgjegjëse, ndërsa vlerësimi i kandidatëve bëhet nga komiteti i pranimit, i cili krijohet nga institucioni, sipas parimeve të nenit 20 të këtij ligji.
4. Kandidatët fitues, që marrin të paktën 70 përqind të pikëve totale të vlerësimit, renditen nga komiteti i pranimit, sipas pikëve të marra në listën e kandidatëve të suksesshëm.
5. Në përfundim të vlerësimit, komiteti mund të vendosë:
a) përzgjedhjen e kandidatit që është renditur i pari ndër kandidatët që kanë marrë të paktën 70 përqind të pikëve dhe ia dërgon vendimin e tij njësisë përgjegjëse;
b) përfundimin e procedurës pa asnjë të përzgjedhur, në rast se asnjë nga kandidatët nuk ka marrë të paktën 70 përqind të pikëve.
c) përzgjedhjen e kandidatit pasardhës me pikët më të larta, ndër ata që kanë marrë të paktën 70 përqind të pikëve, në rast se kandidati i përzgjedhur më parë nga komisioni me pikët më të larta refuzon/nuk pranon pozicionin e punës.
6. Në rastet kur kandidatët kanë konkurruar për më shumë se një pozicion të lirë në të njëjtën procedurë pranimi, kandidatët fitues, duke filluar nga ai me më shumë pikë, kanë të drejtën të zgjedhin të emërohen në çdo pozicion të grupit për të cilin kanë konkurruar. 
7. Emërimi i kandidatit fitues bëhet nga njësia përgjegjëse, mbështetur në vendimin e komitetit të pranimit të institucionit.
8. Çdo emërim në pozicion ekzekutiv, në kundërshtim me këtë nen, është absolutisht i pavlefshëm.
9. Këshilli i Ministrave miraton rregullat e hollësishme për zbatimin e këtij neni.
Neni 22/4
Punësimi i përkohshëm i studentëve të ekselencës
1. Institucionet e administratës shtetërore, institucionet e pavarura dhe njësitë e vetëqeverisjes vendore kanë detyrimin t’u krijojnë studentëve të ekselencës kushtet e nevojshme për të krijuar eksperienca të përshtatshme pune, me qëllim zhvillimin e karrierës së tyre të mëvonshme në administratën publike shqiptare.
2. Për realizimin e qëllimit të përcaktuar në pikën 1 të këtij neni, pozicionet vakante të kategorisë ekzekutive, për çdo vit kalendarik, plotësohen me prioritet nga studentët e ekselencës, nëpërmjet punësimit të tyre me kontratë të përkohshme 1-vjeçare, me përjashtim të pozicioneve të punës për të cilat kërkohet plotësimi i kritereve të veçanta në lidhje me vjetërsinë dhe/apo zotërimin e certifikimeve të ndryshme.
3. Numri i pozicioneve që do të vihen në dispozicion të studentëve të ekselencës për çdo vit kalendarik, nuk mund të jetë më i madh se një e treta e numrit të pozicioneve vakante të institucionit.
4. Në kuptim të këtij ligji, “Studentë të ekselencës”, janë studentët të cilët kanë përfunduar studimet e arsimit të lartë:
a) në ciklin e parë, të dytë ose të tretë të studimeve të arsimit të lartë, me notë mesatare 9.00 – 10.00 ose ekuivalent me të, në institucionet e huaja të arsimit të lartë, institucionet publike të arsimit të lartë apo institucionet/programet e akredituara jopublike të arsimit të lartë në Republikën e Shqipërisë, në varësi të diplomës së kërkuar për pozicionin e punës vakant ku aplikon;
b) jo më herët se 3 (tri) vite përpara vitit kalendarik për të cilin po zhvillohet procedura.
5. Nëse në përfundim të kontratës 1-vjeçare, studentët e ekselencës dëshirojnë të bëhen pjesë e shërbimit civil, ata u nënshtrohen procedurave të konkurrimit për pranimin në shërbimin civil. 
6. Këshilli i Ministrave miraton rregullat dhe procedurën e hollësishme për zbatimin e këtij neni. 
Neni 14
Pika 1 e nenit 24 ndryshohet me përmbajtjen si vijon:
“1. Nëpunësi që emërohet me procedurën e pranimit në shërbimin civil i nënshtrohet një periudhe prove, që zgjat një vit nga data e fillimit të efekteve financiare të kandidatit të emëruar nga njësia përgjegjëse.”
Neni 15
Në nenin 25 bëhen ndryshimet dhe shtesat si vijon: 
1. Në pikën 1, fjalët “... atë të ulët apo të mesme drejtuese...”, shfuqizohen. 
2. Në pikën 2, fjalët “... nëpunësit civilë të së njëjtës kategorie...”, zëvendësohen me fjalët “... nëpunësit civilë që kanë të paktën të njëjtën kategori...”. 
3. Në pikën 3, fjalët “...njësia përgjegjëse...”, zëvendësohen me fjalët “...njësia e burimeve njerëzore...”.
4. Në pikën 4: 
a) Në shkronjën “a”, pas fjalëve “... të paktën 70 përqind të pikëve...”, shtohen fjalët “....dhe ia dërgon vendimin e tij njësisë përgjegjëse, e cila nxjerr aktin e emërimit.”. 
b) Shtohet shkronja “c”, me përmbajtjen si vijon: 
“c) Përzgjedhjen e kandidatit pasardhës me pikët më të larta, ndër ata që kanë marrë të paktën 70 përqind të pikëve, në rast se kandidati i përzgjedhur më parë nga komisioni me pikët më të larta refuzon/nuk pranon pozicionin e punës.”.
5. Pas pikës 4, shtohen pikat 4/1, 4/2 dhe 4/3, me përmbajtjet si vijon: 
“4/1. Pas marrjes së aktit të emërimit, kandidati fitues detyrohet të paraqitet pranë institucionit ku është emëruar, jo më vonë se 1 (një) ditë pune nga dita e përfundimit të dorëzimit të detyrës pranë institucionit të mëparshëm.”
“4/2. Në rast të mosparaqitjes së kandidatit fitues, brenda afatit të përcaktuar në pikën 4/1, të këtij neni, institucioni ku kandidati është emëruar, njofton njësinë përgjegjëse brenda 5 (pesë) ditëve pune nga përfundimi i afatit. Në këtë rast njësia përgjegjëse vijon procedurën me anulimin e aktit administrativ të emërimit, në zbatim të dispozitave procedurale administrative.”
“4/3. Institucioni ku nëpunësi civil është emëruar nëpërmjet procedurës së lëvizjes paralele, detyrohet të nxjerrë aktin e fillimit të efekteve financiare jo më vonë se 5 (pesë) ditë pune nga dita e paraqitjes së tij në institucion. Këto afate mund të shtyhen me marrëveshje midis të dy palëve, por jo më shumë se 15 (pesëmbëdhjetë) ditë nga data e nxjerrjes së aktit të emërimit nga njësia përgjegjëse.”. 
Neni 16
Në nenin 26 bëhen ndryshimet dhe shtesat si vijon: 
1. Në shkronjën “a”, të pikës 3, fjalët “nëpunësit civilë të së njëjtës kategorie...”, zëvendësohen me fjalët “nëpunësit civilë që kanë të paktën të njëjtën kategori...”. 
2. Pika 4 ndryshohet me përmbajtjen si vijon:
“4. Përjashtimisht, Këshilli i Ministrave, për institucionet e administratës shtetërore dhe organi kompetent për institucionet e pavarura mund të vendosë që procedura e plotësimit të vendeve të lira për kategorinë e ulët apo të mesme drejtuese të jetë e hapur edhe për kandidatë të tjerë jashtë shërbimit civil që plotësojnë kushtet dhe kërkesat për vendin/vendet e lira. Në çdo rast plotësimi i vendeve të lira në këtë kategori nuk mund të kalojë 50 përqind të:
a) numrit të pozicioneve vakante të kategorisë së ulët dhe të mesme drejtuese, për institucionet e administratës shtetërore;
b) numrit organik sipas strukturave dhe organikave të miratuara për kategorinë e ulët dhe të mesme drejtuese, për institucionet e pavarura dhe njësitë e vetëqeverisjes vendore.”.
3. Pas pikës 4, shtohet pika 4/1 me përmbajtjen si vijon:
“4/1. Për të aplikuar në procedurën e përcaktuar në pikën 4 të këtij neni, kandidati duhet të plotësojë kërkesat e përgjithshme të përcaktuara në nenin 21 të këtij ligji.”
4. Në pikën 7: 
a) Në shkronjën “a”, pas fjalëve “... të paktën 70 përqind të pikëve...”, shtohen fjalët “....dhe ia dërgon vendimin e tij njësisë përgjegjëse, e cila nxjerr aktin e emërimit..”. 
b) Shtohet shkronja “c”, me përmbajtjen si vijon: 
“c) përzgjedhjen e kandidatit pasardhës me pikët më të larta, ndër ata që kanë marrë të paktën 70 përqind të pikëve, në rast se kandidati i përzgjedhur më parë nga komisioni me pikët më të larta refuzon/nuk pranon pozicionin e punës.”.
5. Pas pikës 7, shtohen pikat 7/1, 7/2, 7/3 dhe 7/4, me përmbajtjet si vijon:  
“7/1. Pas marrjes së aktit të emërimit, kandidati fitues detyrohet të paraqitet pranë institucionit ku është emëruar, jo më vonë se 1 (një) ditë pune nga dita e përfundimit të dorëzimit të detyrës pranë institucionit të mëparshëm.”
“7/2. Në rast të mosparaqitjes së kandidatit fitues, brenda afatit të përcaktuar në pikën 7/1, të këtij neni, institucioni ku kandidati është emëruar, njofton njësinë përgjegjëse brenda 5 (pesë) ditëve pune nga përfundimi i afatit. Në këtë rast njësia përgjegjëse vijon procedurën me anulimin e aktit administrativ të emërimit, në zbatim të dispozitave procedurale administrative.”
“7/3. Institucioni ku nëpunësi civil është emëruar nëpërmjet procedurës së lëvizjes paralele apo ngritjes në detyrë, detyrohet të nxjerrë aktin e fillimit të efekteve financiare jo më vonë se 5 (pesë) ditë pune nga dita e paraqitjes së tij në institucion. Këto afate mund të shtyhen me marrëveshje midis të dy palëve, por jo më shumë se 15 (pesëmbëdhjetë) ditë nga data e nxjerrjes së aktit të emërimit nga njësia përgjegjëse.”. 
“7/4. Nëpunësit e emëruar sipas pikës 4 të këtij neni i nënshtrohet një periudhe prove, që zgjat një vit nga data e fillimit të efekteve financiare të kandidatit të emëruar nga njësia përgjegjëse. Rregullat e përcaktuara në nenin 24 të këtij ligji, zbatohen edhe për nëpunësit në periudhë prove sipas këtij paragrafi.”.
Neni 17
Neni 27 shfuqizohet.
Neni 18
Nenet 28, 29, 30 dhe 31 ndryshojnë me përmbajtjen si vijon:
“Neni 28
Pranimi në pozicionet e nivelit të lartë drejtues drejtor i përgjithshëm dhe drejtor departamenti në institucionet e administratës shtetërore
1. Plotësimi i vendeve të lira në kategorinë e lartë drejtuese, për pozicionet drejtor i përgjithshëm, drejtor departamenti dhe pozicionet e barazvlefshme në institucionet e administratës shtetërore bëhet, së pari, nëpërmjet procedurës së lëvizjes paralele dhe, në rast të mosplotësimit të vendit të lirë, me procedurën e ngritjes në detyrë. 
2. Këto procedura organizohen nga njësia përgjegjëse, për një ose disa pozicione të lira të ngjashme, bazuar në parimet e përcaktuara në nenin 20 të këtij ligji.
3. Mund të aplikojnë për procedurat, sipas pikës 1 të këtij neni:
a) nëpunësit civilë që kanë të paktën të njëjtën kategori, në të njëjtin apo në një institucion tjetër të shërbimit civil, që plotësojnë kushtet dhe kërkesat e posaçme për vendin/vendet e lira nëpërmjet lëvizjes paralele;
b) nëpunësit civilë të një kategorie paraardhëse, të punësuar në të njëjtin apo në një institucion tjetër të shërbimit civil, nëse plotësojnë kushtet dhe kërkesat e veçanta për vendin/vendet e lira, nëpërmjet ngritjes në detyrë.
4. Përjashtimisht, Këshilli i Ministrave mund të vendosë që procedura e plotësimit të vendeve të lira për këtë kategori nëpunësish të jetë e hapur edhe për kandidatë të tjerë jashtë shërbimit civil që plotësojnë kushtet dhe kërkesat për vendin/vendet e lira. Në çdo rast plotësimi i vendeve të lira në këtë kategori nuk mund të kalojë 50 përqind të numrit total të vendeve në çdo vit kalendarik. Kandidatët që aplikojnë sipas kësaj procedure, duhet të plotësojnë kërkesat e përgjithshme të parashikuara në nenin 21 të këtij ligji.
5. Konkurrimi zhvillohet në dy faza:
a) verifikimi paraprak, nëse kandidatët plotësojnë kushtet dhe kërkesat e posaçme për vendin/vendet e lira;
b) vlerësimi i kandidatëve.
6. Verifikimi paraprak kryhet nga njësia përgjegjëse, ndërsa vlerësimi i kandidatëve bëhet nga komiteti i pranimit, që ngrihet nga njësia përgjegjëse.
7. Në përfundim të vlerësimit, komiteti mund të vendosë:
a) përzgjedhjen e kandidatit që është renditur i pari ndër kandidatët që kanë marrë të paktën 70 përqind të pikëve dhe ia dërgon vendimin e tij njësisë përgjegjëse, e cila nxjerr aktin e emërimit; 
b) përfundimin e procedurës pa asnjë të përzgjedhur, në rast se asnjë nga kandidatët nuk ka marrë të paktën 70 përqind të pikëve.
c) përzgjedhjen e kandidatit pasardhës me pikët më të larta, ndër ata që kanë marrë të paktën 70 përqind të pikëve, në rast se kandidati i përzgjedhur më parë nga komisioni me pikët më të larta refuzon/nuk pranon pozicionin e punës.
8. Pas marrjes së aktit të emërimit, kandidati fitues detyrohet të paraqitet pranë institucionit ku është emëruar, jo më vonë se 1 (një) ditë pune nga dita e përfundimit të dorëzimit të detyrës pranë institucionit të mëparshëm.
9. Në rast të mosparaqitjes së kandidatit fitues, brenda afatit të përcaktuar në pikën 8 të këtij neni, institucioni ku kandidati është emëruar, njofton njësinë përgjegjëse brenda 5 (pesë) ditëve pune nga përfundimi i afatit. Në këtë rast njësia përgjegjëse vijon procedurën me anulimin e aktit administrativ të emërimit, në zbatim të dispozitave procedurale administrative.
10. Institucioni ku nëpunësi civil është emëruar nëpërmjet procedurës së lëvizjes paralele apo ngritjes në detyrë, detyrohet të nxjerrë aktin e fillimit të efekteve financiare jo më vonë se 5 (pesë) ditë pune nga dita e paraqitjes së tij në institucion. Këto afate mund të shtyhen me marrëveshje midis të dy palëve, por jo më shumë se 15 (pesëmbëdhjetë) ditë nga data e nxjerrjes së aktit të emërimit nga njësia përgjegjëse.
11. Nëpunësit e emëruar sipas pikës 4 të këtij neni i nënshtrohet një periudhe prove, që zgjat një vit nga data e fillimit të efekteve financiare të kandidatit të emëruar nga njësia përgjegjëse. Rregullat e përcaktuara në nenin 24 të këtij ligji, zbatohen edhe për nëpunësit në periudhë prove sipas këtij paragrafi. 
12. Nëse vendi i lirë nuk plotësohet nëpërmjet procedurës së parashikuar në pikat 1 dhe 4 të këtij neni, nëse është e nevojshme, mund të zbatohet procedura e transferimit të përkohshëm në interes të institucionit, sipas shkronjës "a", të pikës 1, të nenit 48 të këtij ligji.
13. Këshilli i Ministrave miraton kushtet dhe procedurën e hollësishme për plotësimin e vendeve të lira në kategorinë e lartë drejtuese për pozicionet e drejtorit të përgjithshëm, drejtorit të departamentit dhe pozicioneve të barazvlefshme.”.

“Neni 29
Pranimi në pozicionet sekretar i përgjithshëm dhe titullar i institucionit të varësisë, pjesë e kategorisë së lartë drejtuese, në institucionet e administratës shtetërore

1. Plotësimi i vendeve të lira në kategorinë e lartë drejtuese, për pozicionet sekretar i përgjithshëm dhe titullar i institucionit qendror të varësisë, pjesë e kategorisë së lartë drejtuese, kryhet nëpërmjet një procedure konkuruese të organizuar nga Komisioni i Përzgjedhjes, mbështetur në parimet e parashikuara në nenin 20 të këtij ligji.
2. Mund të konkurrojnë për plotësimin e vendit të lirë të gjithë personat që plotësojnë kërkesat e përgjithshme të parashikuara në nenin 21 të këtij ligji dhe kërkesat e posaçme të pozicionit të punës.
3. Shpallja e pozicionit të lirë bëhet nga DAP-i me kërkesë të institucionit me vendin e lirë, ose të institucionit nga varen.
4. Konkurrimi zhvillohet në dy faza:
a) verifikimi paraprak, nëse kandidatët plotësojnë kushtet dhe kërkesat e posaçme për vendin/vendet e lira;
b) vlerësimi i kandidatëve.
5. Verifikimi paraprak kryhet nga DAP-i, ndërsa vlerësimi i kandidatëve bëhet nga Komisioni i Përzgjedhjes.
6. Kandidatët që kanë marrë të paktën 70 përqind të pikëve renditen në një listë dhe deri në tre kandidatët e renditur të parët zhvillojnë një intervistë me titullarin e institucionit. Titullari i institucionit ka të drejtë të zgjedhë një nga kandidatët, mbështetur në rezultatin e intervistës.
7. Kandidati fitues emërohet nga DAP-i, në mbështetje të vendimit të titullarit të institucionit.”.

“Neni 30
Emërimi dhe marrëdhënia e punës e sekretarit të përgjithshëm dhe titullarit të institucionit të varësisë pjesë e kategorisë së lartë drejtuese, në institucionet e administratës shtetërore

1. Sekretari i përgjithshëm dhe titullari i institucionit qendror të varësisë pjesë e kategorisë së lartë drejtuese, në institucionet e administratës shtetërore emërohen në pozicion për një mandat 5-vjeçar, me të drejtë përsëritjeje, mbështetur në rezultatet e vlerësimit në punë nga eprori direkt.
2. Mandati mund të ndërpritet më herët nga eprori direkt, për shkak të papërshtatshmërisë së vijimit të funksionit të nëpunësit të lartë drejtues. Në këtë rast nëpunësi i lartë drejtues përfiton një pagesë kalimtare prej 12 muajsh pagë, ose periudhën korresponduese deri në fund të mandatit, nëse kishin mbetur më pak se 12 muaj deri në përfundimin e tij.
3. Mandati nuk mund të ndërpritet në 6 muajt e parë nga data e emërimit të nëpunësit, ose në 6 muajt e parë të emërimit të eprorit direkt. Eprori direkt, gjatë mandatit të tij, nuk mund të ndërpresë më shumë se një mandat të nëpunësit të lartë drejtues në të njëjtin institucion. Mandati i nëpunësit të lartë drejtues nuk mund të ndërpritet edhe nëse institucioni është në periudhën e pagesës së pagës kalimtare, për shkak të një ndëprerjeje të mëhershme të mandatit të një nëpunësit tjetër të lartë drejtues në të njëjtin pozicion.
4. Në rast të ndërprerjes së mandatit përpara përfundimit të tij, vetëm nëpunësit civilë të cilët përpara emërimit të tyre në pozicionet  e sekretarit të përgjithshëm apo titullarit të institucionit të varësisë pjesë e kategorisë së lartë drejtuese kanë qenë të punësuar në pozicionet e nivelit të lartë drejtues drejtor i përgjithshëm dhe drejtor departamenti, në institucionet e administratës shtetërore regjistrohen në një listë pritjeje që mbahet nga DAP-i deri në përfundim të mandatit. Nëpunësit e regjistruar në listë pritjeje emërohen pa konkurs nga DAP-i në vende të lira të kategorisë së lartë drejtuese për pozicionet e drejtorit të përgjithshëm, drejtorit të departamentit dhe pozicioneve të barazvlefshme, nëse plotësojnë kërkesat e veçanta të pozicionit të punës.
5. Nëpunësit që u është ndërprerë mandati, gjatë periudhës së mbetur të tij, kanë të drejtë të aplikojnë dhe të përfshihen në listën e shkurtër dhe të marrin pjesë në intervistën e zhvilluar me titullarin e institucionit, sipas përcaktimeve të pikës 6 të nenit 29 të këtij ligji. Në këtë rast, nuk aplikohet kufizimi i 3 kandidaturave të treguar në këtë pikë.”.

Neni 31
Komisioni i Përzgjedhjes 

1. Komisioni i Përzgjedhjes për pozicionet e parashikuara në nenin 29 të këtij ligji përbëhet nga gjashtë anëtarë:
a) drejtori i DAP-it, i cili kryeson komisionin;
b) një përfaqësues i zgjedhur nga DAP-i, por jo nëpunës i tij;
c) Një sekretar i përgjithshëm dhe një titullar institucioni varësie, pjesë e kategorisë së lartë drejtuese të institucioneve të administratës shtetërore, të caktuar nga Sekretari i Përgjithshëm i Kryeministrisë për një mandat 2 vjeçar;
ç) dy personalitete të pavarura me përvojë profesionale dhe integritet, të propozuar nga DAP-i dhe të emëruar nga ministri përgjegjës për administratën publike, për një mandat 4-vjeçar.
2. Këshilli i Ministrave miraton kushtet dhe procedurën e hollësishme për plotësimin e vendeve të lira për sekretarin e përgjithshëm dhe titullarin e institucionit qendror të varësisë, pjesë e kategorisë së lartë drejtuese, në institucionet e administratës shtetërore, emërimin dhe rastet e ndërprerjes së mandatit dhe efektet përkatëse, si edhe rregullat për përzgjedhjen, vendimmarrjen dhe pagesën e anëtarëve të Komisionit të Përzgjedhjes.”.

Neni 19
Në pikën 1 të nenit 32, fjalët “...por në asnjë rast ky numër nuk mund të jetë më shumë se 15 përqind të numrit të përgjithshëm të anëtarëve të kategorisë së lartë drejtuese për atë institucion” shfuqizohen.
Neni 20
Në nenin 33, bëhen ndryshimet dhe shtesat si vijon: 
1. Në pikën 2, pas fjalëve “...siguron mbrojtjen e nëpunësit civil...” shtohen fjalët “..., përfshirë mbrojtjen ligjore,...”.
2. Shtohet pika 3 me përmbajtjen si vijon:
[bookmark: _Hlk207801227]“3. Përveç rasteve të një veprimi personal të nëpunësit, përtej ushtrimit normal të funksioneve të tij administrative, ai nuk mund të jetë personalisht përgjegjës në një proces gjyqësor për dëmet e shkaktuara palëve të treta gjatë ushtrimit të detyrave të tij funksionale. Në rast se një nëpunës dënohet nga organet gjyqësore për një veprim të kryer gjatë ushtrimit të funksioneve të tij, dhe kur nuk është vënë re një veprim apo akt përtej funksioneve të tij normale, institucioni publik do të jetë përgjegjës për pagesën e dëmit me të cilin është dënuar nëpunësi.”.
Neni 21
Neni 34 ndryshohet me përmbajtjen si vijon:  
[bookmark: _Hlk142382134]“Neni 34
E drejta e pagës dhe elementët përbërës të saj
1. Nëpunësi civil ka të drejtën e pagës për ushtrimin e detyrës në shërbimin civil, sipas ligjit.
2. Paga bruto mujore e nëpunësit civil përbëhet nga elementët si vijon: 
a) Paga për pozicion, që shpërblen vlerën relative të çdo pozicioni pune; 
b) Shtesa për vjetërsi në punë, që shpërblen eksperiencën e punës;
c) Shtesa për kushte pune (natyrë të veçantë pune), që shpërblen kushtet e punës (natyrën e veçantë të punës) të pozicionit apo të institucionit ku bën pjesë ky pozicion; 
ç) Shtesa për kushte të vështira e të dëmshme për shëndetin. 
3. Përveç pagës bruto mujore nëpunësi civil ka të drejtën e trajtimeve të tjera financiare dhe përfitimeve, sipas përcaktimeve në ligjin kuadër për kompetencat për caktimin e pagave, trajtimeve të tjera financiare dhe përfitimeve të të punësuarve në institucionet e administratës publike.
4. Këshilli i Ministrave miraton aktet nënligjore për:
a) vlerën për çdo element të pagës bruto mujore të përcaktuar në pikën 2, të këtij neni;
b) rregullat, kriteret dhe masën për trajtime të tjera financiare dhe përfitime, sipas përcaktimit në pikën 3, të këtij neni.”. 
Neni 22
	Në nenin 40, pikat 2 dhe 3 ndryshohen me përmbajtjet si vijon:
[bookmark: _Hlk207802067]“2. Nëpunësit kanë të drejtë të përfitojnë nga modelet hibride të punës në distancë dhe telepunës sipas kritereve dhe rregullave të përcaktuara.”.
“3. Këshilli i Ministrave miraton rregullat për kohëzgjatjen e punës dhe pushimit, për orët shtesë, kompensimin e tyre, kompensimin e shpenzimeve të kryera për ushtrimin e detyrës jashtë vendit normal të punës dhe procedurat e telepunës dhe aplikimin e tyre në praktikë.”.
Neni 23
Në nenin 48, bëhen ndryshimet si vijon: 
1. Fjalia e dytë e pikës 5, shfuqizohet.
2. Pika 6, ndryshohet me përmbajtjen si vijon: 
“6. Nëpunësi civil, mund të transferohet përkohësisht për një afat më të gjatë se afati i parashikuar në shkronjën “a”, të pikës 1, të këtij neni, për nevojat e institucionit apo shtetit, në një organizatë ndërkombëtare, në të cilën Republika e Shqipërisë është anëtare, qeveri të huaj, në një institucion kombëtar jashtë Shqipërisë apo institucion ndërkombëtar. Në këtë rast nëpunësi pezullohet nga shërbimi civil dhe aplikohen rregullat e nenit 54 të këtij ligji.”.
Neni 24
Në shkronjën “c’ të nenit 49, fjalët “në pikën 1”, zëvendësohen me fjalët “në pikat 2 dhe 4...”. 
Neni 25
Në nenin 50, bëhen shtesat dhe ndryshimet si vijon: 
1. Pika 1 ndryshohet me përmbajtjen si vijon: 
“1. Nëse për shkak të mbylljes apo ristrukturimit të institucionit, pozicioni i mëparshëm i një nëpunësi civil nuk ekziston më, ai transferohet në një pozicion tjetër të shërbimit civil të së njëjtës kategoriee të përcaktuar sipas nenit 19, të këtij ligji.
Në rast të pamundësisë së transferimit të nëpunësit në një pozicion tjetër të së njëjtës kategoriee të përcaktuar sipas nenit 19 të këtij ligji, ai mund të transferohet në një pozicion të një kategorie më të ulët të shërbimit civil, pas marrjes së miratimit paraprak të tij. Në këtë rast, për një periudhë 2-vjeçare nga momenti i njoftimit të aktit të transferimit, nëpunësi ruan të drejtën e sistemimit në kategorinë e pozicionit përpara ristrukturimit pa procedurë konkurrimi.”. 
2. Shkronja “ç” e pikës 2, ndryshohet me përmbajtjen si vijon: 
“ç) në një institucion tjetër të shërbimit civil, brenda fushës së përgjegjësisë së njësisë përgjegjëse.”. 
3. Shkronjat “a”, “b”, “c”, “ç” dhe “d” të pikës 7, ndryshohen me përmbajtjet si vijon:
“a) deri në një vit eksperiencë pune si nëpunës civil, paga neto e muajit të fundit;
b) Mbi 1 vit deri në 3 vjet eksperiencë pune si nëpunës civil, paga neto e 3 (tre) muajve të fundit;
c) Mbi 3 vjet deri në 6 vjet eksperiencë pune si nëpunës civil, paga neto e 6 (gjashtë) muajve të fundit;
ç) Mbi 6 vjet deri në 9 vjet eksperiencë pune si nëpunës civil, paga neto e 9 (nëntë) muajve të fundit;
d) mbi 9 vjet eksperiencë pune si nëpunës civil, paga neto e 12 muajve të fundit.
4. Në pikën 8, bëhen ndryshimet si vijon: 
a) Në paragrafin e parë, fjala “larguar”, zëvendësohet me fjalën “liruar”. 
b) Në shkronjën “b”, pas fjalëve “në pozicione të shërbimit civil”, shtohen fjalët “të së njëjtës kategoriee apo në një kategori më të ulët se ajo që ata kanë pasur përpara ristrukturimit”.

Neni 26
Pas pikës 2, të nenit 51, shtohet pika 2/1, me përmbajtjen si vijon: 
“2/1. Vendimi për transferimin, sipas këtij neni merret, me miratimin e nëpunësit, edhe për një pozicion të një kategorie më të ulët të përcaktuar sipas nenit 19 të këtij ligji.”. 
Neni 27
Në nenin 54, bëhen ndryshimet dhe shtesat si vijon: 
1. Shkronjat “b”, “d” dhe “e” të pikës 1, ndryshohen me përmbajtjet si vijon: 
“b) transferohet përkohësisht sipas pikës 6, të nenit 48 të këtij ligji, për periudhën përkatëse;”. 
“d) regjistrohet, sipas ligjit, si kandidat për zgjedhjet vendore apo politike, për:
(i) periudhën nga regjistrimi deri në shpalljen e rezultatit përfundimtar apo deri në përfundimin e mandatit për anëtarët e Kuvendit, kryetarët e bashkive apo kryetarët e këshillave të qarqeve;
(ii) periudhën nga regjistrimi deri në shpalljen e rezultatit përfundimtar për anëtarët e këshillave bashkiakë;”.
“e) caktimit të një mase shtrënguese nga gjykata, e cila kufizon lirinë e lëvizjes dhe e bën të pamundur efektivisht ushtrimin e detyrës, për afatin kohor që masa e caktuar është në fuqi;”. 
2. Pas shkronjës “b” të pikës 1, shtohet shkronja “b/1”, me përmbajtjen si vijon:
“b/1) emërohet në pozicione të shërbimit të jashtëm në përfaqësitë diplomatike jashtë Shqipërisë sipas legjislacionit në fuqi për shërbimin e jashtëm, për kohën përkatëse të emërimit.”.
3. Pas shkronjës “e” të pikës 1, shtohet shkronja “e/1” me përmbajtjen si vijon:
“e/1) Në rast të pezullimit të ekzekutimit të një vendimi gjyqësor të formës së prerë, apo të rikthimit për gjykim nga një gjykatë më e lartë.”.
4. Shkronja “b” e pikës 3 ndryshohet me pëmbajtjen si vijon:
“b) DAP-i për nëpunësit e nivelit të lartë drejtues në institucionet e administratës shtetërore.”.
Neni 28
Në nenin 55 bëhen ndryshimet dhe shtesat si vijon:
1. Në pikën 1, shtohet shkronja “c” me përmbajtjen si vijon:
“c) Për arsye shëndetësore të tij apo të njerëzve të afërm të tij, të vërtetuar me dokument të lëshuar nga institucioni shëndetësor brenda ose jashtë vendit, për periudhën përkatëse.”.
2. Në pikën 2, fjalët “..., për një periudhë deri në 2 vjet.”, zëvendësohen me fjalët “..., për një periudhë deri në 2 (dy) vjet gjatë 5 (pesë) viteve.”. 
3. Shkronja “b” e pikës 4 ndryshohet me pëmbajtjen si vijon:
“b) DAP-i për nëpunësit e nivelit të lartë drejtues në institucionet e administratës shtetërore.”.
Neni 29
Neni 56 ndryshohet me përmbajtjen si vijon: 
“Neni 56
Efektet e pezullimit

	1. Nëpunësi civil i pezulluar ka detyrimin të njoftojnë për përfundimin e pezullimit, përkatësisht, njësinë e burimeve njerëzore të institucionit ku ka qenë i punësuar apo njësinë përgjegjëse, sipas afateve dhe procedurave të përcaktuara me vendim të Këshillit të Ministrave.
	2. Në përfundim të afatit apo rënies së shkakut të pezullimit, përveçse kur vendoset përfundimi i marrëdhënies së shërbimit civil, sipas këtij ligji, nëpunësi civil:
	a) rikthehet në pozicionin e mëparshëm të punës nëse është vakant dhe nëpunësi plotëson kërkesat e posaçme;
	b) transferohet në një pozicion tjetër të së njëjtës kategorie të përcaktuar sipas nenit 19, të këtij ligji, në rast se pozicioni i mëparshëm është i plotësuar përfundimisht;
	c) transferohet në një pozicion tjetër të një kategorie më të ulët të përcaktuar sipas nenit 19, të këtij ligji, me miratimin e tij. 
	3. Në rast se transferimi sipas pikës 2, të këtij neni, është i pamundur nëpunësit regjistrohen në një listë, e cila administrohet nga njësia përgjegjëse. Ata qëndrojnë në këtë listë deri në sistemimin e tyre në një pozicion të rregullt në shërbimin civil.
	4. Njësia përgjegjëse është e detyruar që në momentin që merr dijeni për krijimin e një vendi të lirë ose me kërkesë të institucionit, t’ia ofrojë fillimisht këtyre nëpunësve civilë, duke respektuar në çdo rast shkaqet e përmendura nga neni 48, pika 3 e këtij ligji, i cili në këtë rast zbatohet me ndryshimet përkatëse. 
5. Për nxjerrjen e aktit përkatës sipas përcaktimeve në shkronjat “b” dhe “c”, të pikës 2 dhe të pikës 4 të këtij neni, njësia përgjegjëse bazohet në:
a) verifikimin e plotësimit të kritereve të përgjithshme;
b) verifikimin e plotësimit të kriterit të arsimimit dhe kualifikimeve;
c) përshtatshmërinë e përvojës së nëpunësit të pezulluar me përgjegjësitë dhe detyrat e pozicioneve ku do të transferohet nëpunësi. 
	6. Këta nëpunës civilë mund të emërohen përkohësisht me pëlqimin e tyre edhe për plotësimin e vendeve të lira, të krijuara në mënyrë të përkohshme. Njësia përgjegjëse në këtë rast bën emërimin e përkohshëm të këtyre nëpunësve.
	7. Nëse gjatë periudhës së qëndrimit në listë pritjeje, nëpunësi civil emërohet në një pozicion tjetër të shërbimit civil, nëpunësi konsiderohet se është rikthyer në shërbimin civil.
	8. Në rastin e pezullimit për një afat deri në 3 muaj, pozicioni i mëparshëm i punës nuk plotësohet deri në përfundimin e pezullimit.
	9. Periudha e pezullimit, në rastet e parashikuara nga shkronja “c”, e nenit 53, nga shkronjat “a”, “b”, “b/1” dhe “dh”, të pikës 1 të nenit 54 dhe nga shkronja “a”, e pikës 1 të nenit 55 të këtij ligji, llogaritet si vjetërsi në shërbimin civil.
	10. Nëpunësi civil gjatë periudhës së pezullimit nuk përfiton pagë. Në rastet e parashikuara në nenin 54, shkronja “dh”, nëpunësi përfiton 50 përqind të pagës së plotë, përveç shtesës për kushte pune. Në rastet e parashikuara në nenin 53, shkronja “c”, dhe në nenin 54, pika 1, shkronjat “c” dhe “e”, nëpunësi përfiton pagën e plotë, përveç shtesës për kushte pune.
	11. Këshilli i Ministrave miraton rregulla të hollësishme për zbatimin e këtij neni.”.

Neni 30
Në nenin 57, bëhen shtesat dhe ndryshimet si vijon:
1. Shkronja “ç” e pikës 2 ndryshohet me përmbajtjet si vijon: 
“ç) mungesa e pajustifikuar dhe e vijueshme për të paktën 10 (dhjetë) ditë pune, kur mungesa ka sjellë pasoja shumë të rënda në përmbushjen e detyrave të institucionit;”. 
2. Pas shkronjës “d”, të pikës 2, shtohen shkronjat “dh”, “e” dhe “ë” me përmbajtjet si vijon: 
[bookmark: _Hlk142386224]“dh) braktisja e punës për më shumë se 20 ditë pune, pavarësisht ardhjes së pasojës.”. 
“e) shkelja e rregullave të etikës në shërbimin civil që sjell si pasojë cënimin e rëndë të figurës së nëpunësit civil, institucionit apo shërbimit civil në tërësi.”.
“ë. kryerja e punimeve pa leje, kur nëpunësi rezulton i lidhur drejtpërdrejt me këto punime.”.
3. Shkronjat “c”, “ç” dhe “dh” të pikës 3 ndryshohen me përmbajtjet si vijon: 
[bookmark: _Hlk142386244]“c) shkelje e rregullave të etikës në shërbimin civil nga nëpunësi civil, i cili ka një masë disiplinore në fuqi për të njëjtën natyrë shkeljeje;”. 
“ç) sjellja e parregullt gjatë kohës së punës me eprorët, kolegët, vartësit dhe me publikun nga nëpunësi civil, i cili ka një masë disiplinore në fuqi për të njëjtën natyrë shkeljeje.”.
“dh) kryerja brenda ose jashtë orarit zyrtar, e veprimeve që cenojnë figurën e nëpunësit civil, institucionin apo shërbimin civil në tërësi nga nëpunësi civil, i cili ka një masë disiplinore në fuqi për të njëjtën natyrë shkeljeje.”.

Neni 31
Neni 58, ndryshohet me përmbajtjen si vijon: 
“Neni 58
Llojet e masave disiplinore
Masat disiplinore që mund të zbatohen ndaj nëpunësit civil janë:
a) vërejtje; 
b) mbajtja deri në 1/3 e pagës së plotë për një periudhë deri në gjashtë muaj; 
c) pezullim nga e drejta e ngritjes në detyrë për një periudhë deri në një vit; 
ç) vërejtje me paralajmërim për largim nga detyra;
d) largim nga shërbimi civil.”. 
Neni 32
Në nenin 59, bëhen ndryshimet si vijon: 
1. Në pikën 2, fjalët “...shkronjat “b”, “c” dhe “ç”...”, zëvendësohen me fjalët “....shkronjat “b”, “c”, “ç” dhe “d”...”. 
2. Në pikën 3, fjalia e parë ndryshohet me përmbajtjen si vijon: “Komisioni disiplinor për sekretarët e përgjithshëm dhe titullarët e institucioneve të varësisë pjesë e kategorisë së lartë drejtuese është Komisioni i Përzgjedhjes, krijuar sipas nenit 31 të këtij ligji.”.
3. Pas pikës 3 shtohet pika 3/1, me përmbajtjen si vijon: 
[bookmark: _Hlk142387804]“3/1 Në rast se në momentin e marrjes dijeni për një shkelje disiplinore, brenda afateve të përcaktuara në pikën 8, të këtij neni, nëpunësi civil, për të cilin pretendohet se ka kryer shkeljen, është i emëruar në një institucion tjetër të administratës publike, procedimi disiplinor fillon në institucionin ku nëpunësi ushtron aktualisht detyrën, pas përcjelljes nga institucioni ku është konstatuar shkelja, të informacionit, dëshmive, akteve të ekspertimit dhe raporteve të nevojshme.”.      
4. Në pikën 5, fjalët “...anëtari të TND-së...”, zëvendësohen me fjalët “...nëpunësi të nivelit të lartë drejtues në institucionet e administratës shtetërore...”.
5. Pas pikës 6, shtohet pika 6/1 me përmbajtjen si vijon:
“6/1. Dorëheqja, apo pezullimi i nëpunësit civil gjatë zhvillimit të procedimit disiplinor, nuk pezullon apo pengon vazhdimin e ecurisë disiplinore dhe marrjen e vendimit për masën disiplinore.”.
6. Pika 8 ndryshohet me përmbajtjen si vijon: 
“8. Procedimi disiplinor fillon pa vonesë, me marrjen dijeni për një shkelje disiplinore, por jo më vonë se brenda një afati: 
a) 1 (një) vjeçar nga data e kryerjes së shkeljes, për shkeljet e lehta;
b) 3 (tre) vjeçar nga data e kryerjes së shkeljes, për shkeljet e rënda; 
c) 5 (pesë) vjeçar nga data e kryerjes së shkeljes, për shkeljet shumë të rënda.
Procedimi disiplinor mund të fillojë edhe nëse nëpunësi e ka ndërprerë marrëdhënien në shërbimin civil, por brenda afateve të parashikuara më sipër.”.
7. Pika 10, ndryshohet me përmbajtjen si vijon: 
“10. Këshilli i Ministrave miraton rregullat e hollësishme të procedurës disiplinore, si dhe rregullat për krijimin, përbërjen, zëvendësimin e anëtarëve dhe vendimmarrjen në organet disiplinore, brenda rregullave të përgjithshme të parashikuara nga Kodi i Procedurave Administrative.”. 
Neni 33
Në nenin 60, bëhen ndryshimet si vijon: 
1. Në shkronjën “c”, të pikës 1, fjalët “...të pashuara...”, zëvendësohen me fjalët “....që janë në fuqi...”. 
2. Në pikën 3, fjalët “...në shkronjën “ç”..”, zëvendësohen me fjalët “...në shkronjën “d”...”. 
3. Në pikën 4, fjalët “...në shkronjat “b” ose “c”...”, zëvendësohen me fjalët “...në shkronjat “b” ose “c” ose “ç”...”. 
Neni 34
Në nenin 61, bëhen ndryshimet si vijon:
1. Pika 1,e nenit 61 ndryshohet me përmbajtjen si vijon: 
“1. Masat disiplinore humbasin fuqinë, për shkak të ligjit, pas kalimit të këtyre afateve: 
a) 1 (një) vit nga njoftimi i masës së parashikuar në shkronjën “a”, të nenit 58, të këtij ligji;
b) 2 (dy) vjet nga mbarimi i afatit, për të cilin është zbatuar masa e parashikuar në shkronjat “b” dhe “c”, të nenit 58, të këtij ligji; 
c) 3 (tre) vjet nga njoftimi i masës së parashikuar në shkronjën “ç”, të nenit 58, të këtij ligji.
ç) 5 (pesë) vjet nga njoftimi i masës së parashikuar në shkronjën “d”, të nenit 58, të këtij ligji.”. 
2. Në pikën 2, fjalët “...anëtarëve të TND-së...”, zëvendësohen me fjalët “...nëpunësve të nivelit të lartë drejtues në institucionet e administratës shtetërore...”.
Neni 35
Në nenin 62, bëhen ndryshimet si vijon: 
1. Pika 2 ndryshohet me përmbajtjen si vijon:
“2. Nëpunësi civil vlerësohet me shkallë sipas përcaktimit me vendim të Këshillit të Ministrave.”. 
2. Në pikën 2/1, fjala “jokënaqshëm”, zëvendësohet me fjalët “të nivelit më të ulët”.
3. Pika 3 shfuqizohet.

Neni 36
Në pikën 1 të nenit 64, fjalët “...ose DAP-it, në rastin e nëpunësit të TND-së” shfuqizohen.
Neni 37
Në nenin 65, bëhen ndryshimet si vijon:
1. Shkronja “b” e pikës 1 të nenit 65, ndryshohet me përmbajtjen si vijon: 
“b. merr formë të prerë vendimi i gjykatës për kufizimin apo heqjen e zotësisë për të vepruar;”. 
2. Pas shkronjës “d” të pikës 1, shtohet shkronja “dh” me përmbajtjen si vijon:
“dh) përfundon mandati i sekretarit të përgjithshëm, apo titullarit të institucionit të varësisë pjesë e kategorisë së lartë drejtuese, në institucionet e administratës shtetërore.”.
3. Në shkronjën “b” të pikës 2, fjalët “...anëtarët e TND-së” zëvendësohen me fjalët “...sekretarin e përgjithshëm, apo titullarin e institucionit të varësisë pjesë e kategorisë së lartë drejtuese, në institucionet e administratës shtetërore...”.
Neni 38
Në nenin 66, bëhen ndryshimet si vijon: 
1. Në pikën 1:
a) Shkronjat “c”, “e/2” dhe “e/3”, ndryshohen me përmbajtjet si vijon: 
“c) pas dy vlerësimeve të njëpasnjëshme të nivelit më të ulët, të rezultateve në punë, ose në rast moskonfirmimi në përfundim të periudhës së provës;”. 
“e/2) në rast se nëpunësi civil:
(i) nuk njofton njësinë përgjegjëse/njësinë e burimeve njerëzore për përfundimin e afatit ose rënies së shkakut të pezullimit, sipas detyrimit të përcaktuar në pikën 1, të nenit 56, të këtij ligji;
(ii) në rast se nëpunësi civil refuzon transferimin në një pozicion tjetër të së njëjtës kategorie, të nxjerrë nga njësia përgjegjëse sipas përcaktimit në pikat 2 dhe 4, të nenit 56, të këtij ligji.”. 
“e/3. në rast se vlerësohet përsëri me nivelin më të ulët në përfundim të procedurës së rivlerësimit, sipas pikës 2/1, të nenit 62, të këtij ligji;”. 
b)  Shkronja “e/1” shfuqizohet.
c) Pas shkronjës “e/3”, shtohet shkronja “e/4”, me përmbajtjen si vijon: 
“e/4. kur gjyqfituesi refuzon pa shkaqe të ligjshme ose nuk paraqitet në institucion pas njoftimit të aktit të emërimit, në zbatim të vendimit gjyqësor të formës së prerë”.
2. Pika 2 shfuqizohet.
3. Në pikën 3, fjala “jokënaqshëm”, zëvendësohet me fjalët “të nivelit më të ulët”.
4. Në pikën 4:
a) Në shkronjën “b”, fjalët “...anëtarët e TND-së” zëvendësohen me fjalët “...sekretarin e përgjithshëm, apo titullarin e institucionit të varësisë pjesë e kategorisë së lartë drejtuese, në institucionet e administratës shtetërore...”.
b) shtohet shkronja “c”, me përmbajtjen si vijon: 
“c) njësisë përgjegjëse, në rastin e lirimit të parashikuar në paragrafin (i), të shkronjës “e/2”, të pikës 1, të këtij neni, kur periudha e pezullimit ka qenë më e gjatë se 3 (tre) muaj.”. 
Neni 39
Në nenin 66/1, bëhen ndryshimet dhe shtesat si vijon: 
1. Pika 1 ndryshohet me përmbajtjen si vijon: 
[bookmark: _Hlk142392921][bookmark: _Hlk202428338]“1. Rikthimi i nëpunësve civilë në detyrë në zbatim të vendimit gjyqësor të formës së prerë bëhet nga njësia përgjegjëse. Vendimet gjyqësore të formës së prerë për rikthimin e nëpunësve civilë në detyrë zbatohen nga njësia përgjegjëse, brenda periudhës së parashkrimit, mbështetur në propozimin e institucionit debitor.”. 
2. Pika 2, ndryshohet me përmbajtjen si vijon:
[bookmark: _Hlk202428385]“2. Nëse rikthimi i nëpunësve civilë në detyrë, sipas pikës 1, të këtij neni, është i pamundur për shkak se pozicioni nuk ekziston më, apo janë ndryshuar në mënyrë thelbësore kërkesat e poicionit të punës, atëherë ata regjistrohen në një listë pritjeje deri në sistemimin e tyre në një pozicion të rregullt në shërbimin civil. Lista administrohet nga njësia përgjegjëse dhe institucioni debitor.”.
3. Pas pikës 3, shtohet pika 3/1 me përmbajtjen si vijon:
“3/1. Nëse gjatë fazës së ekzekutimit të vendimit gjyqësor konstatohet se nëpunësi ka qenë apo vijon i punësuar në një institucion të administratës publike, për periudhën nga momenti që i ka lindur e drejta për përfitimin e pagës deri në momentin e rikthimit në detyrë, ai përfiton vetëm diferencën ndërmjet pagës së pozicionit të fundit që ka mbajtur në institucionin debitor me pagat apo të ardhurat e tjera të marra nga institucioni tjetër i administratës publike. Kjo diferencë i paguhet gjyqfituesit vetëm kur paga e fundit si nëpunës civil është më e lartë sesa paga që ka përfituar apo po përfiton nëpunësi në institucione të tjera.”.
4. Pika 4, ndryshohet me përmbajtjen si vijon: 
[bookmark: _Hlk202428468]“4. Njësia përgjegjëse dhe institucioni debitor janë të detyruar që në momentin e krijimit të një vendi të lirë në shërbimin civil, të emërojë, fillimisht, nëpunësit civilë të regjistruar në listë, të cilët plotësojnë kriteret e pozicionit të punës e të kategorisë përkatëse, të përcaktuar sipas nenit 19 të këtij ligji. Në këtë rast nëpunësi ka të drejtë të refuzojë emërimin vetëm për arsyet e parashikuara në pikën 3, të nenit 48, të këtij ligji. 
Nëpunësi i regjistruar në listë, me pëlqimin e tij emërohet edhe në një pozicion të një kategorie më të ulët të shërbimit civil se ai që kishte përpara lirimit/largimit nga shërbimi civil, në referim të nenit 19, të këtij ligji.”.
5. Në pikën 5, fjalët “Këta nëpunës...” zëvendësohen me fjalët “Nëpunësit gjyqfitues...”.
6. Pas pikës 5, shtohet pika 6 me përmbajtjen si vijon: 
“6. Këshilli i Ministrave miraton procedurat e hollësishme për zbatimin e këtij neni.”.

Neni 40
Kudo në tekstin e ligjit fjalët “qeverisje vendore” zëvendësohen me fjalët “vetëqeverisje vendore”. 
Neni 41
Aktet nënligjore
[bookmark: _Hlk208217707]1. Ngarkohet Këshilli i Ministrave, që brenda 6 (gjashtë) muajve nga hyrja në fuqi e këtij ligji të miratojë aktet nënligjore sipas përcaktimeve në dispozitat e tij.
2. Deri në miratimin e akteve nënligjore sipas pikës 1 të këtij neni, aktet nënligjore aktualisht në fuqi të dala në zbatim të ligjit nr. 152/2013, “Për nëpunësin civil”, të ndryshuar, do të vazhdojnë të jenë në fuqi. 
Neni 42
Dispozita kalimtare procedura e pranimit nëpërmjet testit të atestimit

1. Brenda 12 muajve nga hyrja në fuqi e këtij ligji, Komisioni Kombëtar i Atestimit zhvillon testimin e parë të atestimit.
[bookmark: _Hlk208218241]2. Neni 19, parag. 8, neni 22 dhe neni 23 i këtij ligji shfuqizohen 12 muaj nga data e hyrjes në fuqi të këtij ligji.


Neni 43
Dispozita kalimtare për anëtarët e Trupës së Nëpunësve të Nivelit të Lartë Drejtues (TND)

[bookmark: _Hlk208219083]1. Nga dita e hyrjes në fuqi të këtij ligji, për të gjithë anëtarët e TND të emëruar në një pozicion TND, fillojnë të aplikohen rregullat e lidhura me pozicionin e punës. 
2. Në rastin e pozicioneve drejtor departamenti, drejtor i drejtorisë së përgjithshme, ose pozicionet e barazvlefshme, marrëdhënia e shërbimit civil shndërrohet në “pa afat” dhe aplikohen rregullat e parashikuara nga ky ligj.
3. Në ditën e hyrjes në fuqi të këtij ligji, në rastin e pozicioneve sekretar i përgjithshëm, ose titullar i institucionit qendror të varësisë pjesë e kategorisë së lartë drejtuese, fillon të llogaritet afati i mandatit sipas pikës 1 të nenit 30 të ligjit. 
4. DAP-i lëshon aktin e ri të emërimit për të gjithë ish-anëtarët e TND-së, të punësuar në pozicione të nivelit të lartë drejtues në institucionet e administratës shtetërore.
[bookmark: _Hlk208219239]5. Anëtarët e TND-së, të cilët në ditën e hyrjes në fuqi të këtij ligji nuk janë të punësuar në një pozicion të nivelit të lartë drejtues, kanë të drejtë që për një periudhë 12 mujore nga dita e hyrjes në fuqi të këtij ligji, të punësohen pa konkurs në një pozicion vakant të kategorisë së lartë drejtuese në institucionet e administratës shtetërore, pas kërkesës së eprorit direkt, nëse plotësojnë kërkesat e veçanta të pozicionit.
6. Anëtarët e TND-së, të cilët në ditën e hyrjes në fuqi të këtij ligji nuk janë të punësuar në një pozicion të nivelit të lartë drejtues, kanë të drejtë që për një periudhë 2 vjeçare nga dita e hyrjes në fuqi të këtij ligji: 
a) të aplikojnë dhe të marrin pjesë direkt në intervistën e zhvilluar nga eprori direkt, pa marrë pjesë në procedurën e testimit, të parashikuar në nenin 29 të këtij ligji;
b) të aplikojnë me procedurën e lëvizjes paralele, sipas nenit 28, pika 3, shkronja “a” të këtij ligji.
7. Aplikimi për të marrë pjesë në intervistë sipas shkronjës “a”, të pikës 6, të këtij neni depozitohet në DAP dhe eprori direkt nuk mund të refuzojë të drejtën e intervistës për ish-anëtarët e TND-së. Në këtë rast, ish-anëtarët e TND-së, i shtohen listës së kandidatëve fitues me më shumë pikë, të parashikuar nga pika 6 e nenit 29 të këtij ligji.
[bookmark: _Hlk208219673]8. Këshilli i Ministrave miraton rregulla të hollësishme për zbatimin e këtij neni.

Neni 44
Ky ligj hyn në fuqi pas botimit në Fletoren Zyrtare.

